ՀԻՄՆԱՎՈՐՈՒՄ

««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏ՝ ՆԱԽԱԳԻԾ) ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ
[bookmark: _GoBack] 
1. Ընթացիկ իրավիճակը, իրավական ակտի ընդունման անհրաժեշտությունը 
Նախագծի ընդունումը պայմանավորված է «Նախաքննություն, հետաքննություն, այդ թվում՝ օպերատիվ հետախուզական գործունեություն, հարկային և մաքսային մարմինների կողմից հսկողական գործունեություն իրականացնող, ինչպես նաև դատախազությունում հանրային պաշտոն զբաղեցնող անձանց և հանրային ծառայողներին տրանսպորտային ծախսերի փոխհատուցման տրամադրման պիլոտային ծրագիրը հաստատելու մասին» ՀՀ կառավարության 2020 թվականի հունվարի 16-ի N 40 - Լ որոշումով՝ Հայաստանի Հանրապետության դատախազության 2021 թվականի կայացած մրցույթների արդյունքում տնտեսած միջոցների հաշվին տրանսպորտային ծախսերի փոխհատուցումն իրականացնելու համար:
Նախագծի հավելվածներում նշված գումարի անհրաժեշտությունը պայմանավորված է Հայաստանի Հանրապետության դատախազության բնականոն գործունեության ապահովման անհրաժեշտությամբ:
2. Առաջարկվող կարգավորման բնույթը.
Ելնելով վերոգրյալից առաջարկվում է Հայաստանի Հանրապետության 2021 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին «Նախաքննություն, հետաքննություն, այդ թվում՝ օպերատիվ հետախուզական գործունեություն, հարկային և մաքսային մարմինների կողմից հսկողական գործունեություն իրականացնող, ինչպես նաև դատախազությունում հանրային պաշտոն զբաղեցնող անձանց և հանրային ծառայողներին տրանսպորտային ծախսերի փոխհատուցման տրամադրման պիլոտային ծրագիրը հաստատելու մասին» ՀՀ կառավարության 2020 թվականի հունվարի 16-ի N 40 - Լ որոշումով՝ ՀՀ դատախազության համար տրանսպորտային ծախսերի փոխհատուցում մարմնի ղեկավարի կողմից որոշված անձանց շրջանակի համար նախընտրելի համարվող տարբերակն իրականացնելու նպատակով՝ Հայաստանի Հանրապետության դատախազության 2021 թվականի կայացած մրցույթների արդյունքում տնտեսած միջոցների հաշվին հատկացնել 21,964.3 հազ. դրամ (մեկ ամսվա ընթացքում տրամադրվում է առավելագույնը 31080լ բենզինին համարժեք գումար, որի շուկայական արժեքը կազմում է 13,986.0 հազ. դրամ)՝ բենզինի գումարի փոխհատուցումն իրականացնելու համար։  
3. Ակնկալվող արդյունքը.
Սույն որոշման ընդունմամբ հնարավորություն կընձեռնվի Հայաստանի Հանրապետության դատախազներին տրամադրել դրամական փոխհատուցում:
        4. Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է ՀՀ դատախազության կողմից: 
5. ՀՀ պետական բյուջեով հաստատված համապատասխան ծրագրից նվազեցման արդյունքում հետագայում ՀՀ պետական բյուջեի հաշվին նշված գումարի չափով ֆինանսական միջոցների վերականգնման անհրաժեշտության մասին.
Նախագծով առաջարկվող վերաբաշխման արդյունքում այդ գումարի չափով ֆինանսական միջոցների վերականգնման անհրաժեշտությունը բացակայում է:
6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
Հայաստանի Հանրապետության կառավարության որոշման նախագծի ընդունումը ՀՀ պետական բյուջեի եկամուտներում և ծախսերում փոփոխություններ չի առաջացնի:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ

Որոշման նախագիծը բխում է Կառավարության 2021-2026թթ. ծրագրի «4.6 Աշխատանք և   սոցիալական պաշտպանություն» բաժնի դրույթներից: 




